
 А.Б.  (Адел) Кадерле балалар, хөрмәтле кунаклар, бүген бәйрәмебезне без “Иң-иң” дип атадык. Ни өченме? Чөнки бүген иң-иң ямьле, затлы бәйрәмнәрнең берсе. Бүген бездә кунакта иң-иң кадерле кешеләребез - әниләребез.Ә без аларның иң-иң яраткан балалары иң-иң матур чыгышларыбызны аларга бүләк итәбез.

-Хәерле көн, әниләр!

Котлап бүген барчагызны

Әниләр көне белән,

Бәйрәмебезне башлыйбыз

Иң матур бер җыр белән.

Күмәк җыр «Әнием» Зөлфия Минхаҗева
Егор. Иң кадерле кешеләрне

           Кадерлибез, зурлыйбыз.

          Чын күңелдән һәммәгезне 

          Бәйрәм белән котлыйбыз. 
Дима. Үзе көз ае булса да,

         Бүген көн шундый ямьле.

         Чөнки әниләр көне бит,

         Шуңадыр бик күңелле. 
Егор.Әни сүзе – иң бөек сүз,

            Юк аңа һичбер алмаш.

            Иң – иң әйбәт кешеләр дә

            Әни кебек булалмас.
Дима.Кояш та бит күзен кысып,

         Әни бәйрәмен котлый.

         Минем әни иң матуры,

         Кояш та аны таный.

Адел. Бәйрәмебезне иң акыллы малайлар дәвам итә.
        Кызып –кызып бәхәсләшә

        Бүген бездә малайлар.

        Ринат, Раил, Илназ,
        Дәниф һәм Әнис.

1.Ринат

Минем әни пәрәмәчне

Шундый тәмле пешерә.

Телеңне йотарсың, малай

Ашап карсаң менә.
2.Раил
Өчпочмакка җитми инде,

Ни генә әйтсәгез дә.

Әнием кебек берәү дә

Пешерә белмидер лә.

3.Илназ

Камыр тылсымга әйләнә

Минем әни кулында.

Кәнфит- прәнник кирәк түгел,

Гөбәдия барында.

4.Дәниф

Чәк-чәк белән торт ясарга

Минем әни бик оста.

Тәмле, татлы ризыкларны 

Әтием дә ярата.

5.Әнис

Мактанмагыз малайлар,

Иң оста минем әни.

Сумса, пилмән, шәңгәләрне

Вәт пешерә билләһи.

Адел. Менә шулай берсен-берсе

        Уздырышып малайлар,

        Тәмле әйберләр ашагач 

        Әниләрен мактыйлар.
 Хәзер сезнең игътибарыгызга “Өч кыз” әкиятен тәкъдим итәбез.
Алып баручы. Борын-борын заман​да яшәгән, ди бер хатын. Аның булган, ди  өч кызы. Әниләре кызларын бик ярат​кан, бишек җырлары җырлап йоклаткан. 

Ана "Бишек җыры"н (Г.Тукай шигыре, халык көе) җырлап,

өч курчакны йоклата, бәйләргә утыра.
Алып баручы. Кызларымның тамак​лары тук, өсләре бөтен булсын дип көне-  

                      төне эшләгән, ди әниләре.

Әни Алинә. Уяндыгызмы, балакайларым. Әйдәгез әле, битләрегезне юып   

                 килик.  Аннан мәми ашарбыз.  (Курчакларны алып кереп китә.)
Алып баручы. Айлар, еллар узган. Әнинең теләкләре кабул булган.  Аның    

            кызлары берсеннән-берсе матур, бер битләре ай , бер битләре кояш, ди, 

           буй-сыннары  карлыгачтай бик сылу, бик уңган  бу​лып үсеп җиткәннәр.      

          Өч кыз туган, бер-бер артлы ки​яүгә чыгып, берсе артыннан берсе китеп 
          барган, ди.      

  Өч кыз һәм өч татар малае “Челтәрле” биюе бииләр ( кияүгә алып китәләр)
Малайлар. Челтәр элдем читәнгә,             Кызлар. Алын алырсыз микән,
Жилфер-жилфер итәргә;                       Гөлен алырсыз микән?
Без килмәдек буш китәргә,                   Урталарга чыгып сайлап,
Килдек алып китәргә.                            Кемне алырсыз микән?
Малайлар. Алларын да алырбыз,                   Бергә. Күнелебезгә кем ошаса,
                     Гөлләрен дэ алырбыз,                             Шуны сайлап алырбыз.   
                                 (Уртага урман күренеше ясала)
Алып баручы. Бер ел үткән, ике өл үткән, өч ел үткән. Шулай яхшы гына яшәгәндә, әниләре  авырып киткән.  (Әнинең маңгаенда яулык, караватка ята)
       (Урман күренеше, чыршы янында тиен, кулында чикләвек).

         Тиен җыры.
Ашыкмыйча һәрбер таңда 
Чикләвек ватам оямда.
Чарт-чорт, чарт-чорт
Шатланамын да уйныймын
Күңелсез булса җырлыймын
Лә-лә-лә, лә-лә-лә.
Тиен Әнис. Ай, чикләвек җыеп йөреп, онытып та җибәргәнмен. Дустымның хәлен белеп чыгыйм әле. (Ишек шакый.) 
Тук- тук -тук (Берәү дә дәшми.) 
Кая соң бу әбекәй? Ишегалдында да күренми. (Йөгә  керә.)
Әби Алинә. Рәхмәт, Тиен дустым. Үзем дә сине көтә идем. Бүген килми кал​мас,  хәлемне белми калмас дигән идем. 
Тиен Әнис. Әбекәй, ни булды сиңа? Авырып киттеңмени? Йөзең дә агарып киткән   кебек.

Әби Алинә. Сиңа үтенечем бар иде, тиенкәем. Авырып киттем шул. Зинһар өчен, кызларыма гына  барып әйтсәнә, килеп китмәсләр микән,  сагындым үзләрен, күрәсем килә.

   Тиен Әнис. Ярар, ярар, әбекәем,
             Жилдән җитез булырмын
             Хәзер барып әйтермен.    (Тиен чыгып йөгерә.)
Алып баручы. Тиен  иң элек олы кыз яши торган йортка килгән.  

                         (Олы кыз бии-бии ләгәннәр чистарта)
Тиен Әнис. Тук-тук-тук. 
Олы кыз Настя. Кем бар анда.   (Тәрәзәдән карый) 
Тиен Әнис. Бу мин – Тиен дустыгыз. Әниең бик нык авырый, сине чакыра.
Олы кыз Настя. Һай, бик барыр идем дә, шушы ләгәннәремне тазартып бетерәсем бар иде шул.

Тиен Әнис. Шулаймыни? Сине карап үстергән әниеңнән шушы ләгәннәр кадер​лерәкмени? Алайса син шушы ләгәннәреңнән мәңге аерылма!

Алып баручы.Тиен шулай дип әйтүе булган, кыз егылган да шундук ташбакага әверелгән.    (Бака булып чыгып китә яки уен​чык кулланырга  мөмкин.)  
Ә Тиенкәй уртанчы кыз яшәгән йорт​ка килгән.(Уртанчы кыз җырлый - җырлый челтәр бәйли.)
Тиен Әнис. Тук-тук-тук
Уртанчы кыз Лиза. Кем бар анда?
Тиен Әнис. Бу мин, әниеңнең дусты - ти​енкәй, сиңа хәбәр алып килдем. Әниең  авырый, сине  чакыра. Барсана, хәлен белеп кайтсана.
Уртанчы кыз  Лиза. Һай, әнием янына хәзер ук чыгып йөгерем  идем дә бит, ярминкәгә челтәр бәйләп өлгертәсем  бар шул. 
Тиен Әнис. Шулаймыни, сине карап үстергән әниеңнән шул кадерлерәкме​ни?  Игелексез бала икәнсең, Әнисенең кадерен белмәгән үзе дә рәхәт көн күрмәс. Алайса, син шул  челтәреңнән беркайчан да аерылма.

Алып баручы. Тиен шулай дип әйтүгә ("һай" дигән көчле тавыш ише​телә), уртанчы кыз    үрмәкүчкә әйләнгән. Ә Тиен кече кыз яши торган өйгә  ки​леп, тәрәз шакыган. (Кече  кыз җырлый - җырлый камыр баса.)
Тиен Әнис. Тук - тук - тук.
Кече кыз Алсу(йөгереп чыга). Тиенкәем, син икәнсең. Исәнме, җаным, әйдә түрдән уз. Сагынып  беттем үзеңне. Нигә син бик күңелсез әле? Әллә әниебезгә берәр хәл булдымы? Авырып киттеме әллә? 
Тиен Әнис. Әйе шул. Әниегезнең кәефсезләнеп, сәламә​тлеге какшап тора, сезне  күрәсе килә.

Кече кыз Алсу. Әйдә ашыгыйк, тиенкәй, тизрәк барып җитик. 
Тиен Әнис. И сөекле бала, гомерең буе игелек күр, кешеләрне бәхетле ит, кешеләр дә сине сөярләр, яхшылыгыңны онытмаслар.  (Әниләре янына барып җитәләр.)
Кече кыз Алсу (әнисен кочаклап). Исәнме, әнием. Ни булды?Авырып киттеңмени? Хәзер чәй куеп җибәрәм. Баллап чәй эчкәч, хәл ке​реп китәр үзеңә. 
Әни Алинә. Рәхмәт, балакаем. (Кече кыз чәй әзерләргә кереп китә.) Тиенкәй, олы  кызларым ник   күренмиләр? Син аларны чакырмадыңмы әллә?
Тиен Әнис. Чакырдым, әбекәй. Тик алар ана кадерен белмиләр. Аларга дөнья мәшәка​те синнән кадерлерәк икән. Мин аларны ташбака белән үрмәкүчкә әйләндердем.
Әни Алинә. Ай-һай, алай итәсең калмаган, тиенкәй! Менә кулда ун бармак, кайсын  тешләсәң дә  авырта. Балалар да шулай газиз, якын, бик кадерле,  берсен дә үпкәләтәсе килми.
Бака-кыз Настя.(килеп керә) Әни, әнием, зинһар өчен гафу ит. 
Әни Алинә. Исәнме, балакаем. Менә бит үз гаебен аңлаган. Гафу итәм, балам, гафу итәм. Ана  йөрәге барысын да кичерә ала ул.
Алып баручы. Ташбака кире кызга әйләнгән һәм әнисен кочаклап алган. 
Кыз Настя. Әнием, бәгърем. Кичер мине. Мин беркайчан да сиңа каты бәгырьле бул​мам. Һәрчак  сиңа булышырмын, ка​дерләп кенә торырмын.

Үрмәкүч-кыз Лиза. (килеп керә) Әнием, гөлкәем, зин​һар өчен гафу ит. 
Әни Алинә. Менә бит монысы да гаебен аңлаган. Гафу итәм, балакаем, гафу итәм.
Алып баручы. Үрмәкүч тә кире кыз​га әйләнгән һәм әнисен кочаклап алган.
Кече кыз Алсу. Апаларым, әйдәгез, әние​безгә чәй әзерләп эчерик.
Кызлар бергә. Әйдә, әни, син кил, менә монда утыр. Тиен, син дә кил (чәй әзер​    

                              лиләр).
Әни Алинә. Кинәт кенә хәлем яхшырды. Авыруым сезне сагынудан булган икән. Сезне күрүгә,  кәефем күтәрелде, Рәхмәт сезгә, балакайларым. Бәхетле, тәүфый​клы булыгыз.
Алып баручы. Әниләрне беркайчан да рәнҗетмик. Ана хакы бик олы.     

  Никадәр генә яхшылык эшләс​әк тә, аналарга булган бурычыбызны түләп  бетерә алмабыз. Тәүфыйклы, игелек​ле булыйк. Әниләрегезнең    кадерен белик, алараны саклыйк.
Алсу (кече кыз) сөйли.

Иң яхшысы, әнием, тән җылысы,

Озын гомер, шатлыклар сиңа!

Аяз күк һәм якты кояш нуры,

Тыныч төннәр, бәхетләр сиңа!

Әни! Кайгыбызны күрми, тыныч яшә!

Һәрчак яшь бул! Картайма бер дә!

Син шат булсаң, без дә шат булырбыз,

Гөрләшеп яшәрбез бергә!
Лиза.Бәйрәм бүләксез булмый ул,
         Барыгыз да беләсез.
         Безнең ничек тырышканны
        Хәзер менә күрерсез.
                                    (Бүләкләр тапшыру)
Настя.Нәни кулларым белән мин
            Тик сиңа, диеп кенә
             Әзерләдем бүләгемне

             Бик зур көч куеп кына.

Алып баручы - "Әниләрне саклыйк" 
Әниләр турында бик күп җырлар, 
Шигырьләр дә инде язылган. 
Күпме генә җырлар җырланса да. 

Бурычыбыз түләнмәс сыман.
       "Әни" - безнең беренче сүзебез, 

       "Әни" диеп буйга җитәбез. 

        Аларның йөрәк җылысын тоеп 

        Гомер юлыннан атлап китәбез.
Әниләрнең кадерләрен белик. 

Алар исән-имин чакларда. 

Соңга калмыйк әниләребезне 
Бәла-казалардан сакларга.
Күмәк җыр «Әнием җаным син» (җыр барышында укучыларның нәни вакытлары, әни кулында чаклары – презентация куела.) 
Тактада - чәчәкләр, плакатлар

 «Илгә - матурлык, җиргә - батырлыкны сез бирәсез, газиз әниләр!»

«Солнышко, радость, счастье моё – мая мама!»
